
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Kirish. Bugungi kunda iqtisodiy taraqqiyot sohasi boʻlgan turizmni rivojlantirishga 

katta ahamiyat qaratilmoqda. Chunki, xalqaro maydonda turizm jahon iqtisodiyotining eng 

daromadli sohalaridan biri hisoblanadi. Turizmning muvaffaqiyatli rivojlanishi iqtisodiy 

faoliyatning transport, qurilish, qishloq xoʻjaligi, mehmonxona va restoran xizmatlari, isteʼmol 

tovarlari ishlab chiqarish kabi muhim yoʻnalishlariga ijobiy taʼsir koʻrsatadi. Ayniqsa, 

zamonaviy sharoitda turizm industriyasi fuqarolarning jismoniy, intellektual, axloqiy va 

psixologik ehtiyojlarini qondirishga qaratilgan.  

Turizmning asosiy mavjud muammosi — beqarorlik sharoitida mintaqaviy ijtimoiy-

iqtisodiy tizimni rivojlantirishga qaratilgan tijorat faoliyatini amalga oshirishning yangi 

shakllari va usullarini izlashdir. Biroq, respublikamiz bozor iqtisodiyotiga bosqichma-bosqich 

oʻtayotgan hozirgi davrda milliy iqtisodiyotning barcha tarmoqlarida ishlab chiqarilayotgan 

tovarlar raqobatbardoshligini oshirish asosiy muammo boʻlib qaralmoqda.  

Darvoqe, mavjud muammo yoki masalani ijobiy hal etish ichki va tashqi bozorda 

Oʻzbekiston tovarlarining mavqeyini oshiradi va milliy iqtisodiyotda paydo boʻlgan 

muammolarni ijobiy hal etishga yoʻl ochadi. Bunda erkin raqobatga asoslangan bozor 

iqtisodiyoti sharoitida mahsulot sifatini yaxshilash ishlab chiqarish samaradorligini 

oshirishning asosiy omillar sifatida iqtisodiyot tarmoqlari negizi boʻlib xizmat qiladi. 

Oʻzbekistonning zamonaviy iqtisodiyoti – samarali ishlab chiqarish bilan birga xizmat 

koʻrsatish tarmoqlari rivojiga asoslangan iqtisodiyot boʻlmogʻi zarur. Bu muhim vazifa turizmni 

rivojlantirish, Oʻzbekistonni jahon turizmining jozibali markaziga aylantirish, yurtimizni 

sayyohlar eng koʻp tashrif buyuradigan davlatlar qatoriga kiritishni koʻzda tutadi. Shu boisdan 

ham, turizm xizmat koʻrsatishning yetakchi sohasi boʻlib, ulardan foydalanish mijozlar, yaʼni 

turistlarga xizmat koʻrsatishning zamonaviy innovatsion shakllari va texnologiyalarini talab 

qiladi. Mazkur xususiyatlar turizm sohasidan samarali foydalanish asosida yangi 

tendensiyalarning paydo boʻlishiga olib keladi. Xususan, yangi Oʻzbekistonning taraqqiyot 

strategiyasida xorijiy turizm bozorlarida mamlakat turizm salohiyatini targʻib qilish orqali 

respublikaga tashrif buyuradigan xorijiy turistlar sonini 2026-yilgacha 9 mln. nafarga yetkazish 

belgilangan [1].  

Darhaqiqat, Oʻzbekistonda turizmni rivojlantirish uchun ulkan salohiyatga ega 

imkoniyatlar mavjud. Respublikada faoliyat olib borayotgan xalqaro turizm yoʻnalishlari 

asosan tarixiy-rekreatsion, tarixiy-madaniy meros obyektlari, sogʻlomlashtirish turizm 

elementlarini oʻz ichiga olgan ekologik yoʻnalishlardir. Turizmning boshqa yoʻnalishlarini ham 

rivojlantirish muhim ahamiyatga egadir. Qolaversa, turizm sohasida xizmat koʻrsatayotgan 

kompaniya va firmalarning koʻpchiligi Oʻzbekistondan turistlarni xorijiy davlatlarga yuborish, 

yaʼni chiqish turizmi bilan shugʻullanmoqda. Bu esa Oʻzbekiston turizm sohasining 

rivojlantirish zarurligini belgilaydi. 

Tadqiqot metodologiyasi. Ushbu maqolada tadqiqotning tahlil, sintez, iqtisodiy usul, 

mantiqiy tahlil, induktiv va deduktiv xulosa, abstrakt fikrlash kabi usullardan foydalanilgan. 

Adabiyotlar tahlili. Bugungi kunga kelib, turizm sohasini rivojlantirish ustuvor 

yoʻnalish sifatida uning tarkibida mehmonxonalar faoliyatini keng taraqqiy qildirishga eʼtibor 

qaratilmoqda. Chunki, sohani tarkibiy qismi — mehmonxonalar faoliyatini samarali tashkil 

etish turizm iqtisodiyotining kelajagini belgilovchi omil sifatida mamlakatimizda asosiy 

daromad keltiradigan va davlat byudjetiga barqaror tushumni taʼminlaydigan sohalardan 

biriga aylanadi. Turizmning rivojlanishi bevosita mamlakat kelajagini belgilab beradi. Shu bois, 

ushbu soha izchil ravishda va barqaror taraqqiy etishi lozim. Bu borada iqtisodiyotni 

modernizatsiyalash va diversifikatsiyalash sharoitida mehmonxonalar faoliyatida ularni 

turistik korxona shakli sifatida iqtisodiy samaradorlikni oshirish turizm sohasining iqtisodiy 

barqarorligi, mustahkamligi va raqobatbardoshligini taʼminlash orqali chuqur tahlil qilishni 

taqozo qiladi.  

Ayniqsa, iqtisodiy globallashuv jarayonining chuqurlashib borishi, ijtimoiy sohalardagi 

transformatsion oʻzgarishlar va nostandart ijtimoiy-iqtisodiy sharoitlarni eʼtiborga olgan holda 

turizm sohasini rivojlantirishning nazariy-metodologik asoslarini takomillashtirishga 

bagʻishlangan tadqiqotlarga ahamiyat qaratilmoqda. Amalga oshirilayotgan tadqiqotlar 

tarkibida turizmni asosi sifatida mamlakatning tarixi, moddiy va maʼnaviy merosidan turizmni 

jadal rivojlantirish maqsadlarida unumli foydalanish, turistik mavsum davomiyligini 

optimallashtirish, shuningdek turizm hajmi, oqimi va sifatiga tabiiy-iqlim tebranishlar, 

mavsumiylikning taʼsiri va turistlarga xizmat koʻrsatishda mavsumiy notekislikni kamaytirish 

kabi yoʻnalishdagi ilmiy-tadqiqotlarga ustuvor darajada eʼtibor qaratilmoqda.  

Koʻrinib turibdiki, turizm sohasining rivojlanishiga turli omillar taʼsir qiladi. Bugungi 

kunda jahonda koʻplab turfirmalar va mehmonxonalar isteʼmolchilar ehtiyojlarini qondirish 

uchun xizmatlar sifatini oshirishga alohida eʼtibor berishmoqda [2]. Oʻzbekistonda turizm 

sohasining rivojlanishi uni tahlil qilish asosida amalga oshiriladi. Turizm sohasini har 

tomonlama tavsiflovchi koʻrsatkichlar tizimining umumlashtirilgan koʻrsatkichlarini hisoblash 

mumkin. Olingan natijalarning yuqori ishonchliligini taʼminlash va baholar subyektivligini 

minimallashtirish uchun koʻp oʻlchovli statistik tahlil oʻtkaziladi [3].  

Oʻzbekistonda turizm sohasining rivojlanishi va tahlili ijtimoiy-iqtisodiy rivojlanish, 

taʼminot, talab va mamlakat iqtisodiyotida xalqaro turizmning koʻrsatkichlarini tadqiq qilishga 

asoslanadi. Turizm sohasini rivojlantirish orqali iqtisodiy va ijtimoiy muammolarni ham tez hal 

etish mumkin, chunki taqdim etilayotgan turistik xizmatlar hajmining oʻsish dinamikasi ish 

joylari sonining boshqa tarmoqlarga qaraganda ancha tez oʻsishiga olib keladi [4]. Turizm 

sohasi uzoq muddatli kelajakni oʻylab muvaffaqiyatli yashab qolish uchun uchrashi mumkin 

boʻlgan qiyinchiliklarni oldindan prognoz qilishi va imkoniyatlar eshigi ochilishini koʻra bilishi 

kerak. Shu sababli, strategik rejalashtirish obyekt sifatida unda asosiy eʼtibor xavf-xatarlar va 

imkoniyatlar yashiringanligini aniqlashga qaratiladi. Biroq, kuchli va kuchsiz tomonlar, tahdid 

va imkoniyatlar aniqlab olingach, kelajakda korxona strategiyasini shakllantirish uchun kerak 

boʻladigan ular orasidagi barcha zanjirlar oʻrnatiladi.  

Tahlil va natijalar. Oʻzbekistonda turizm sohasining rivojlanishi va tahlili bugungi 

turizm sohasining keng taraqqiy qilib borayotganligi bilan izohlanadi. Bu borada Markaziy 

Osiyoning markazida joylashgan Oʻzbekiston boy madaniy va tarixiy merosi, doʻstona kishilari 

va tabiiy goʻzalligi bilan sayohat va turizm sohasini kengaytirmoqdalar. Chunki, Oʻzbekiston 

hukumati oʻzining turizm sohasini yuqori oʻsish potensialiga ega, deb biladi. Oʻzbekistonda 

turizmni rivojlantirishga yordam beradigan boy madaniy va tarixiy merosga ochiq kirish uchun 

islohotlarni boshladi. Xususan, shular natijasida 2020-2021-yillarda turizm sohasi 

pandemiyaga duchor boʻldi va mehmondoʻstlik xizmati koʻrsatuvchi provayderlar va boshqa 

sektor ishtirokchilari turli shakllarda davlat tomonidan qoʻllab-quvvatlandi. Oʻzbekistonning 

sayyohlik salohiyati yaqqol namoyish yetildi, koʻrgazmaga tashrif buyuruvchilar respublika, 

uning boy madaniy va tarixiy merosi, shu jumladan qadimiy shaharlar va zamonaviy 

infratuzilma haqida toʻliq maʼlumotga ega boʻladilar. Shularni hisobga olib, turizm sohasining 

rivojlanishini SWOT-tahlil yordamida tahlil qilish mumkin. Bu holatni Oʻzbekiston Respublikasi 

va Xorazm viloyati turizm sohasi rivojlanishi misolida toʻliq anglash mumkin (1-jadval). 

 
1-jadval  

O‘zbekiston Respublikasi va Xorazm viloyatida turizm sohasining rivojlanishi SWOT-
tahlili1 

SWOT tahlil 
tarkibi 

O‘zbekiston Respublikasi Xorazm viloyati 

Strengths 
(Kuchli 

jihatlari) 

Tabiiy va madaniy turizm, 
qadimgi yodgorliklari 
mavjudligi 

Tarixiy-madaniy turizmni 
rivojlanganligi, ichki turistga 
qaraganda xorijiy turistlar qiziqishini 
yuqoriligi 

Weaknesses 
(Zaif jihatlari) 

Infratuzilma va ijtimoiy-
madaniy masalalar 

Turistik hudud maydonini yirik 
emasligi, xizmat sifatining yuqori 
emasligi 

Opportunities 
(Imkoniyatlar) 

Turizmni marketing tadqiqot 
qilish mumkinligi, qadimgi 
festivallarni o‘tkazishni tiklash 

Ziyorat klasterini tashkil etishni 
maqsadga muvofiqligi, boshqa 
turizmning yangi turlarini tashkil 
etish  

Threats 
(Xavflar) 

Ekologik vaziyatni 
murakkablashuvi, intensiv 
turizm sohasidagi raqobat 

Turizm daromadlarining pasayishi va 
turizm bozorida turistlar fikrini 
o‘zgarishi 

Darhaqiqat, turizm sohasi Oʻzbekiston iqtisodiyotining muhim tarmoqlaridan biridir. 

Oʻtgan davr davomida sohada yaxshi oʻzgarishlar qilindi. Hisob-kitoblarga koʻra, 2019-yilda 

respublikaga kirib kelgan sayyohlar soni 2016-yilga nisbatan 3,3 baravarga oshgan. Shu yilda 

6,7 mln. nafar turist Oʻzbekistonda sayohat qilgan. Buning natijasida 1,6 mlrd. dollarlik turistik 

xizmatlar eksporti amalga oshirilgan. Mazkur koʻrsatkich 2016-yilda 430,7 million dollarga 

teng boʻlgan (2-jadval). 

1-jadvaldan koʻrinib turibdiki, mamlakat kuchli va zaif jihatlaridan ancha farq qilsa ham, 

imkoniyat va xavflar nuqtai-nazaridan bir-biriga yaqin hisoblanadi. Shunga asoslanib, SWOT 

metodologiyasidan oʻrinli foydalanish uchun faqat tahdid va imkoniyatlarni aniqlash emas, har 

bir aniqlangan tahdid va imkoniyatlarning korxona faoliyati strategiyasida hisobga olinishining 

muhimligi nuqtai-nazaridan kelib chiqib baholashga harakat qilish kerak. Ushbu tahlilni 

aniqroq qilib aytganda, tahdid natijalarini baholash uchun ham shunga oʻxshash matritsa 

tuziladi va bunda vertikal chiziq tahdidning kattaligi koʻrsatiladi. Koʻrib chiqilgan matritsalarni 

toʻldirish uchun uchta yoʻnalish boʻyicha imkoniyat va tahdidlarni aniqlash tavsiya etiladi, yaʼni, 

bozor, mahsulot va faoliyatdir. Maqsad qilib olingan bozorlarda turistik mahsulotni sotish 

imkoniyati paydo boʻladi. Imkoniyat va tahdidning kelib chiqish manbai boʻlib isteʼmolchilar, 

raqobatchilar va tashqi omillar boʻlishi mumkin. 

 
2-jadval  

Mamlakatimizga 2020-2022-yillarda tashrif buyurgan xorijiy sayyohlar soni va ulushi 
haqida ma’lumot [5] 

Ko‘rsatkichlar 2020-y. 2021-y. 2022-y. 
Kelgan turistlar soni 1,5 mln. 1,8 mln. 5,2 mln. 

 
1 Mualliflar ishlanmasi 

o‘sishi, % da 103 125 278 
Jadval tahliliga ko‘ra, 2020-yilda mamlakatga 7 million nafardan ortiq xorijiy sayyoh 

tashrifi kutilgan edi. Biroq, ogʻir pandemiya sharoitida barcha sohalar qatori turizmga salbiy 

omil ta’sir qildi va natijada sayyohlar soni sezilarli darajada kamaydi. Yaʼni, 2020-yilda 

respublikaga 1,5 mln. nafar sayyoh kelgan, 261 mln. dollarlik turizm xizmatlari eksport 

qilingan. 2021-yilda Oʻzbekistonga nisbatan koʻproq 1,9 mln. nafar xorijiy sayyohlar kelgan va 

422,1 mln. dollarlik turizm xizmatlari eksport qilingan. 

Yuqoridagi tahlillarga asoslanib, bugungi kunda O‘zbekistonda turizm sohasining 

rivojlanishi quyidagi xususiyatlarga egaligi bilan ajralib turadi: 

- chetga chiqish turizmining ustuvorligi turistik firmalarning turoperatorlik faoliyatini 

yangi xizmatlar tayyorlashga bo‘lgan ishtiyoqi pastligi bilan belgilanadi Chunki, g‘arb 

mamlakatlarida tuzilgan turpaketlar asosida ishlash oson hamda bu esa kapitalning chet elga 

oqib chiqishiga olib kelmoqda; 

- turistik firmalarning soni turistik xizmatlarga bo‘lgan talabdan yuqoriligi natijasida 

turizm sohasida raqobat kuchayadi; 

- mavjud bo‘lgan moddiy bazani investitsiya va ta’mirlash sababli uning hozirgi holatini 

jahon standartlariga javob berish imkoniyati; 

- O‘zbekiston hududlarida mehmonxona xo‘jaligidagi mavsumiy ishlash an’anasini 

saqlanib kelishi; 

- chet el mehmonxona kompaniyalari tomonidan O‘zbekiston bozoriga kirib kelish 

jarayonining davom etishi. 

Xulosa. Hozirgi vaqtda turizm industriyasining mintaqaviy iqtisodiy rivojlanishdagi roli 

ortib bormoqda. Buning sababi shundaki, turizm an’anaviy ravishda iqtisodiyotning umumiy 

iqtisodiy vaziyatdan qat’iy nazar, o‘sish bilan tavsiflanadigan tarmog‘idir. Bu holat jamiyat 

taraqqiyoti va dam olish uchun zarur shart-sharoitlarning shakllanishi natijasida yuzaga keldi. 

Sayohat zamonaviy inson hayotiga mustahkam kirib, uning ajralmas qismiga aylandi. Turizm 

iqtisodiy va ijtimoiy hodisa bo‘lganligi sababli, u shaxsiy jismoniy rivojlanish, tiklanish va ta'lim 

bilan bog‘liq ijtimoiy muammolarni hal qilishga qaratilgan. 

Avvalo, turizm bugungi kundа glоbаl tаrmоq sifаtidа eng yаxshi rivоjlаnаyоtgаn 

sоhаlаrdаn biri sifаtidа xаlqаrо miqyоsdа shаxslаrаrо, mаdаniy, ijtimоiy vа siyоsiy 

munоsаbаtlаr rivоjlаnishigа ijоbiy tа’sir qilаdi. Shu bois, O‘zbekistonda turizmning 

muvaffaqiyatli rivojlanishi iqtisodiy faoliyatning transport, qurilish, qishloq xo‘jaligi, 

mehmonxona va restoran xizmatlari, iste’mol tovarlari ishlab chiqarish kabi muhim 

yo‘nalishlariga ijobiy ta’sir ko‘rsatadi.  

Turizm xizmat ko‘rsatishning yetakchi sohasidir va mijozlarga xizmat ko‘rsatishning 

zamonaviy innovatsion shakllari va texnologiyalarini talab qiladi. Shu bois, respublikamizning 

sayyohlik salohiyati jadal rivojlanmoqda. So‘nggi yillarda mamlakat milliy iqtisodiyotining 

strategik tarmoqlaridan biri sifatida turizmni rivojlantirish bo‘yicha kompleks chora-tadbirlar 

izchil amalga oshirilmoqda. Bu esa uning tez rivojlanishi, yangi ish o‘rinlarini yaratish, 

daromadlarni ko‘paytirish, aholi turmush darajasi va sifatini yuksaltirish, shuningdek, 

investitsion jozibadorligini oshirishga qaratilgan. Bu borada mamlakatimiz hududlarida turizm 

sohasini yanada rivojlantirish, xorijiy va mahalliy sayyohlarni yanada ko‘proq jalb qilish, turizm 

sohasida ko‘rsatilayotgan xizmatlar sifati va ko‘lamini yanada oshirish, sayyohlar xavfsizligini 

ta'minlash maqsadida sohada markеting stratеgiyalarini qo‘llash bo‘yicha ko‘plab ishlar amalga 

oshirildi. 

Xulosalardan kelib chiqib, turizm sohasini samarali rivojlantirish va ijobiy tahlillarni olib 

borish uchun uchun quyidagi takliflarni amaliyotga tatbiq qilish joiz, deb hisoblaymiz: 

- turizm sohasiga oid yangi, zamonaviy va innovatsion ilmiy g‘oyalarni qo‘llab, mos ilmiy 

ishlanmalarni yaratish; 

- turizmga ta’sir qiluvchi omillarni o‘z vaqtida hisobga olib borib, bunda turizm sohasini 

samarali tashkil etish tamoyillariga asoslanib, sohani keng taraqqiy qildirish; 

- turizm sohasini tashkil etish va rivojlantirishning hozirgi holatiga asoslanib, 

turizmning yangi turlari va marshrut yo‘nalishlarini ishlab chiqish hamda sohani boshqaruv 

faoliyatini yanada takomillashtirish. 

